MT

Parlament Ewropew

Dokument ta' sessjoni

19.10.2021

B9-0534/2021

MOZZJONI GHAL RIZOLUZZJONI

imressqa wara d-dikjarazzjoni tal-Kunsill u tal-Kummissjoni
skont I-Artikolu 132(2) tar-Regoli ta' Pro¢edura

dwar il-linji gwida dwar 1-ghajnuna mill-Istat ghall-klima, l-energija u 1-
ambjent (CEEAQG)
(2021/2923(RSP))

Bogdan Rzonca, Roberts Zile, Raffaele Fitto, Johan Van Overtveldt,
Adam Bielan, Joachim Stanislaw Brudzinski, Ryszard Czarnecki, Anna
Fotyga, Patryk Jaki, Izabela-Helena Kloc, Elzbieta Kruk, Zbigniew
Kuzmiuk, Beata Mazurek, Andzelika Anna Mozdzanowska, Tomasz Piotr
Pore¢ba, Elzbieta Rafalska, Jacek Saryusz-Wolski, Beata Szydlo, Dominik
Tarczynski, Grzegorz Tobiszowski, Witold Jan Waszczykowski, Jadwiga
Wisniewska, Anna Zalewska

fisem il-Grupp ECR

RE\241590MT.docx PE698.009v01-00

MT



MT

B9-0534/2021

Rizoluzzjoni tal-Parlament Ewropew dwar il-linji gwida dwar 1-ghajnuna mill-Istat
ghall-klima, l-energija u l-ambjent (CEEAG)
(2021/2923(RSP))

1l-Parlament Ewropew,

wara li kkunsidra l-abbozz tal-komunikazzjoni tal-Kummissjoni bit-titolu "Linji gwida
dwar 1-ghajnuna mill-Istat ghall-klima, il-protezzjoni ambjentali u l-energija 2022",

wara li kkunsidra l-komunikazzjoni tal-Kummissjoni tal-21 ta' Settembru 2020 dwar
"Linji Gwida dwar ¢erti mizuri ta' ghajnuna mill-Istat fil-kuntest tas-sistema ghall-
iskambju ta' kwoti ta' emissjonijiet ta' gassijiet serra wara 1-2021"!,

wara li kkunsidra l-evalwazzjoni min-naha tal-Kummissjoni tar-regoli tal-UE dwar 1-
ghajnuna mill-Istat,

wara li kkunsidra l-konsultazzjoni pubblika dwar il-linji gwida riveduti dwar 1-ghajnuna
ghall-klima, l-energija u l-ambjent (CEEAQG),

wara li kkunsidra I-Artikolu 132(2) tar-Regoli ta' Pro¢edura tieghu,

billi l-abbozz ta' linji gwida dwar 1-ghajnuna mill-Istat ghall-klima, il-protezzjoni
ambjentali u l-energija stabbilixxa 1-kundizzjonijiet skont liema I-ghajnuna mill-Istat
ghall-energija u ghall-protezzjoni ambjentali tista' tigi kkunsidrata kompatibbli mas-suq
uniku;

billi I-objettivi klimatic¢i tal-UE jipprezentaw sfidi minghajr precedent fi skeda ta' Zzmien
ambizzjuza hafna li se tirrikjedi livelli enormi ta' investiment pubbliku u privat;

billi I-lista tas-setturi eligibbli ghall-ghajnuna mill-Istat tnaqqset b'mod sinifikanti fis-
CEEAG;

billi l-azzjonijiet mehtiega min-negozji Ewrope;j fil-process ta' dekarbonizzazzjoni se
jinvolvu sfidi kbar, bhall-indirizzar tal-kostijiet tal-energija dejjem jizdiedu, tal-kostijiet
gholjin ta' konformita u tal-aggustamenti ghal hafna processi industrijali;

billi r-riskju ta' rilokazzjoni tal-emissjonijiet tal-karbonju huwa sinifikanti jekk il-
kumpaniji ma jkunux jistghu jzommu I-kompetittivita taghhom matul it-tranzizzjoni
ghad-dekarbonizzazzjoni;

billi qafas robust ta' ghajnuna mill-Istat jista' jaghti kontribut sinifikanti ghall-
prijoritajiet politici ewlenin bhal suq uniku aktar profond u gust, il-kompetittivita

globali tal-UE u t-tranzizzjoni lejn ekonomija inqas intensiva fil-karbonju;

billi 1-qafas tal-ghajnuna mill-Istat tal-UE ghandu jkun konsistenti u koerenti mal-

acquis attwali tal-UE;

billi t-tkabbir tal-impjiegi u l-irkupru ekonomiku tal-UE mill-krizi tal-COVID-19 huma
friskju 1i jigu pperikolati jekk is-settur industrijali Ewropew ma jkunx jista' jzomm il-
kompetittivita tieghu;

billi I-objettiv iddikjarat tar-revizjoni tas-CEEAG huwa li jippermetti 1-estensjoni tal-
kamp ta' applikazzjoni tal-linji gwida ghal ogsma u teknologiji godda, u li jizgura I-
allinjament u l-koerenza mal-legizlazzjoni ambjentali u tal-energija rilevanti tal-UE;

billi I-Kummissjoni sserrah hafna fuq l-intensita tal-kummer¢ u l-intensita tal-energija
sabiex tiddetermina liema setturi huma eligibbli ghall-ghajnuna mill-Istat;

billi I-investimenti f'teknologiji effi¢jenti fl-energija u b'livell baxx ta' emissjonijiet tal-
karbonju jirrikjedu prevedibbilta ekonomika sabiex jigi mminimizzat ir-riskju ta'
investiment;

Iqis li t-tranzizzjoni lejn mudell ekonomiku inqas intensiv fil-karbonju tirrikjedi
investimenti sinifikanti kemm mis-settur privat kif ukoll minn dak pubbliku;

Jistieden lill-Kummissjoni taghti attenzjoni xierqa u kunsiderazzjoni bir-reqqa lis-setturi
li jiddependu minn hafna industriji ohra kif ukoll mill-katina tal-valur so¢jali u
ekonomiku tal-UE, f'setturi partikolari li jbatu minn kostijiet gholjin tal-energija u minn
kompetizzjoni internazzjonali intensiva; iqis li tali setturi jirrikjedu certu grad ta' appogg
pubbliku sabiex jghaddu mit-trasformazzjoni klimatika minghajr rilokazzjoni tal-
emissjonijiet tal-karbonju;

Iqis li I-eskluzjoni ta' ghadd kbir wisq ta' setturi bhal dawn mill-eligibbilta ghall-
ghajnuna mill-Istat, inkluz permezz tal-linji gwida riveduti dwar I-ghajnuna mill-Istat
fil-kuntest tas-Sistema tal-UE ghall-Iskambju ta' Kwoti tal-Emissjonijiet, tista' tpoggi 1-
kompetittivita internazzjonali tal-Unjoni f'riskju;

Jinnota li fid-dawl tal-bidla teknologika mehtiega mit-tranzizzjoni lejn mudell inqas
intensiv fil-karbonju, ir-regoli dwar 1-ghajnuna mill-Istat jehtieg li jinkludu ¢ertu grad
ta' flessibbilta;

Jilqa' I-objettivi generali tal-estensjoni tal-kamp ta' applikazzjoni tas-CEEAG biex
ikopru ogsma godda bhall-mobbilta nadifa, iz-zieda fil-flessibbilta u s-simplifikazzjoni
tar-regoli attwali; jesprimi dispjacir, madankollu, ghall-fatt li xi elementi tal-abbozz tas-
CEEAG ma jilhqux b'mod sinifikanti I-objettiv iddikjarat; jistieden lill-Kummissjoni
tindirizza b'mod aktar adegwat id-domandi sinifikanti fuq il-kumpaniji Ewropej fit-
tranzizzjoni taghhom lejn ekonomija inqas intensiva fil-karbonju;

Jenfasizza li, fid-dawl tal-ambizzjonijiet klimatici tal-UE, aktar setturi, pjuttost milli
inqas, jistghu jirrikjedu appogg pubbliku permezz tal-ghajnuna mill-Istat; jistieden
ghalhekk lill-Kummissjoni tinkludi aktar setturi biex ikunu elegibbli ghall-ghajnuna
mill-Istat fil-linji gwida 1-godda, filwaqt li fl-istess hin tevita livelli eccessivi ta' oneru
tal-provi, burokrazija u incertezza;

Jistieden lill-Kummissjoni tqis standards ambjentali oggettivi meta tqabbel 1-effetti

pozittivi tal-ghajnuna mill-Istat mal-effetti negattivi fuq il-kompetizzjoni,

Jindika li d-dipendenza qawwija tal-Kummissjoni fuq il-metrika tal-intensita tal-
kummer¢ ghad-determinazzjoni tal-eligibbilta ghall-ghajnuna mill-Istat jista' jkun li ma
tqisx bizzejjed l-effetti ta' sostituzzjoni, il-kumplessita tal-ktajjen tal-provvista u t-
theddida tal-kompetizzjoni barranija 1i ghadha ma mmaterjalizzatx, izda li ghadha
titqies fit-tehid ta' decizjonijiet ekonomici tan-negozji Ewropej; jesprimi dubji serji
dwar 1z-zieda generali tar-rekwizit tal-intensita tal-kummer¢ bhala prerekwizit ghall-
eligibbilta biex tinghata ghajnuna mill-Istat;

Jishaq li I-eliminazzjoni gradwali ta' progetti ta' fjuwils fossili 1i jniggsu hatha ghandha
tkun akkumpanjata minn possibbiltajiet ta' appogg ghal teknologiji godda inqas
intensivi fil-karbonju; jistieden lill-Kummissjoni tkun aktar flessibbli fil-valutazzjoni
taghha tal-ghajnuna mill-Istat ghall-uzu tal-energija nukleari, tal-idrogenu, tal-
bijofjuwils avvanzati u tal-gass naturali fejn dan jissostitwixxi teknologiji aktar intensivi
fil-karbonju;

Jistieden lill-Kummissjoni tizgura ¢-Certezza tad-dritt ghal skemi ta' appogg li diga gew
approvati skont ir-regim l-antik tal-ghajnuna mill-Istat; jistieden lill-Kummissjoni
tawtorizza skemi ta' ghajnuna mill-Istat ghal perjodu li jkun twil bizzejjed biex jitqiesu
l-iskedi ta' zmien ghall-ippjanar u l-izvilupp tal-progetti rilevanti;

Jaghti istruzzjonijiet lill-President tieghu biex jghaddi din ir-rizoluzzjoni lill-
Kummissjoni u lill-Kunsill.

